ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	31.08.2022թ.

	
	N 01/8-4/15376-2022

	Քննարկելով Ձեր 23.08.2022թ. N ԳՍ/23.1/22319-2022թ. գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ և գնման պայմանագրում փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ 2022 թվականի պետական բյուջեով նախատեսված՝ «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21002. Տրանսպորտային օբյեկտների հիմնանորոգում» միջոցառման գծով չբաշխված միջոցներից 587,611.0 հազար դրամը վերաբաշխել և այն ուղղել մի շարք ճանապարհահատվածների և տրանսպորտային օբյեկտների (կամուրջների վերգետնյա հետիոտնային անցման և տրանսպորտային հանգույցի) հիմնանորոգման աշխատանքների իրականացմանը տեխնիկական հեղինակային հսկողության ծառայությունների և նախագծանախահաշվային փաստաթղթերի ձեռք բերմանը, հայտնում ենք հետևալը.
	

	1.	Վերը նշված միջոցառման գծով Նախագծով առաջարկվող նվազեցումները հնարավոր չէ կատարել, քանի որ վերաբաշխման արդյունքում ինն ամսվա ճշտված չափաքանակը կգերազանցի տարեկան ճշտված չափաքանակին, ուստի խնդրում ենք վերանայել նշված միջոցառման մասով առաջարկվող վերաբաշխումը:
	1. Ընդունվել է: Համապատասխան փոփոխությունները կատարվել են:

	2.	Նախագծի N 4 հավելվածում ինն ամսվա կտրվածքով (երրորդ եռամսյակ) 21002 միջոցառման (կամուրջների մասով) արդյունքի չափորոշիչների ոչ ֆինանսական ցուցանիշների գծով փոփոխություններն անհրաժեշտ է ճշտել, նկատի ունենալով, որ Նախագծով առաջարկվող նվազեցումների արդյունքում ինն ամսվա կտրվածքով ոչ ֆինանսական ցուցանիշների մնացորդները կգերազանցեն տարվա ցուցանիշներին։
	2. Ընդունվել է: Համապատասխան փոփոխությունները կատարվել են:

	3.	Նախագծի վերաբերյալ ամբողջական դիրքորոշում կարող ենք հայտնել Նախագծի N 7 հավելվածում ներառված տեխնիկական հսկողության ծառայությունների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպված ընթացակարգերի կամ կնքված պայմանագրերի մասին տեղեկատվություն ներկայացնելու դեպքում:
	3. Ընդունվել է: Համապատասխան փոփոխությունները կատարվել են:

	4.	Գնումների պաշտոնական տեղեկագրում հրապարակված տեղեկատվության համաձայն՝ Մ-2/-Տաթև-Աղվանի-/Մ-2/ (Սյունիք) միջպետական նշանակության ավտոճանապարհի կմ0+000-կմ19+500 հատվածի հիմնանորոգման աշխատանքների նախագծային փաստաթղթերի մշակման ծառայությունների ձեռքբերման նպատակով   «Ճաննախագիծ» ինստիտուտ ՍՊԸ-ի հետ 15.07.2022թ. կնքվել է ՏԿԵՆ-ԳՀԽԾՁԲ-2022/5Ն պայմանագիրը՝ 828.0 հազար ՀՀ դրամով, այնինչ Նախագծով հիշյալ ծառայությունների ձեռքբերման համար նախատեսվում է հատկացնել 8,280.0 հազար ՀՀ դրամ, ինչը ճշգրտման անհրաժեշտություն ունի: 
	4. Ընդունվել է: Համապատասխան փոփոխությունները կատարվել են:

	5.	 Անհրաժեշտ է վերանայել Նախագծի N 7 հավելվածում 1049 ծրագրի 21001 միջոցառման մեջ ներառված՝ 45231177/508, 45231177/60  և 21002 միջոցառման մեջ ներառված՝ 45221117/504 ԳՄԱ կոդերի հերթական համարները, իսկ 71351540/12 ԳՄԱ կոդով գնման առարկայի գնման ձևն անհրաժեշտ է նշել ՀՄԱ:
	5. Ընդունվել է: Համապատասխան փոփոխությունները կատարվել են:

	2. ՀՀ արդարադատության նախարարություն

	25.08.2022թ.

	
	N /27.3/37155-2022

	Ի պատասխան Ձեր՝ 2022 թվականի օգոստոսի 23-ի թիվ ԳՍ/23.1/22319-2022 գրության՝ հայտնում ենք, որ «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ և գնման պայմանագրում փոփոխություններ կատարելու մասին»  Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը:

